«Ұлттың  абыройын  ұлықтаған»
       
[image: C:\Users\nekosareva\Desktop\IMG-20201019-WA0019.jpg]2020 жылғы қазанның  16 – ы  жұлдызында  М.Қозыбаев атындағы Солтүстік  Қазақстан университетінде  жазушы - журналист, ҚР еңбек сіңірген мәдениет қайраткері, Қазақстан жазушылар одағының мүшесі, Есіл ауданының  Құрметті азаматы Жақсыбай Самраттың  60 – жылдығына   арналған  «Ұлттың  абыройын  ұлықтаған» атты ғылыми – тәжірибелік конференция өтті.
     Өңіріміздің белгілі жазушысына арналған мерейтойға оның әріптестері, достары, университет қызметкерлері мен студенттері, зиялы қауым өкілдері жиналды. 
     Жақсыбай Самрат - Есіл ауданы Тауағаш ауылының тумасы. Ол өзінің алғашқы мақалалары мен әңгімелерін "Ленин туы", "Ұлан", "Жас алаш", "Азат", "Ана тілі", "Қазақ әдебиеті" газеттерінде жариялаған.
       Самрат Жақсыбай 1993 жылдан бастап журналистика саласында еңбек етіп келеді. Аз уақыттың ішінде облыс аумағында жүйрік журналист әрі белсенді қоғам  қайраткері ретінде танылды. Сонымен қоса, ол облыстық телерадио компанияның қазақ бөлімінің редакторы қызметін атқарған.
      Журналистің бүгінгі таңда қарымды қаламымен жазылған оннан артық үлкенді-кішілі кітаптары жарық көрген. Соның ішінде Желтоқсан оқиғасы туралы жазылған «Бітеу жара» романы туралы белгілі ақын Мұхтар Шаханов жақсы пікір білдірген. Қазір бұл роман орыс тіліне аударылуда.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                             
    Осы шараға байланысты кітапхана қызметкерлері «Ұлттың абыройын ұлықтаған» атты кітап көрмесін ұйымдастырды.

